
АННОТАЦИЯ  

Мақсад. Cузиш спорт тури билан шуғулланаётган болаларда кардиореспиратор тизимнинг ёш 
ва жинсга боғлиқ хусусиятлари ўрганилди.  
Усуллари. Тадқиқот ўтказиш мақсадида 20 нафар 10 ёшдан  12 ёшгача бўлган болалар олинди. 
Қўйилган вазифаларни бажариш мақсадида қуйидаги тадқиқот усулларидан фойдаланилди: 
соматоскопия, кенг қамровли антропометрик текширув ва функционал синамалар (Мартине-
Кушлевский, Штанге, Генче, клино ва ортостатик).   
Олинган натижалар. Олинган маълумотлар таҳлили ёш сузувчиларнинг кардио респиратор 
тизимининг функционал ҳолати имкониятларини баҳолаш имконини берди. Тадқиқотнинг 
муҳим натижаларидан бири сифатида текширилаётган спортчиларнинг кардиореспиратор 
тизими функционал ҳолати даражасининг ижобий динамикаси олинди. Хулоса. Ёш 
сузувчиларнинг юрак-нафас олиш тизимининг ўзига хос хусусиятларини ҳисобга олган ҳолда 
нафас синамаларини қўллаш нафас олиш тизимининг заҳирасини кенгайтиради, организмнинг 
аэроб ва анаэроб ва мослашиш имкониятларини оширади. 
Калит сўзлар: сузиш, болалар, юрак қон-томир тизими, ёш, жинс, Мартине –Кушлевский, 
Штанге Генче синамалари. 

ВОЗРАСТНЫЕ И ПОЛОВЫЕ ОСОБЕННОСТИ КАРДИОРЕСПИРАТОРНОЙ 
СИСТЕМЫ У ДЕТЕЙ, ЗАНИМАЮЩИХСЯ ПЛАВАНИЕМ 

 
АННОТАЦИЯ  

Цель. Изучить возрастные и половые особенности кардиореспираторной системы у детей, 
занимающихся плаванием. 
Методы. В исследовании приняли участие 20 детей в возрасте от 10 до 12 лет. Для решения 
поставленных задач всем детям проводили комплексное соматоскопическое и  
антропометрическое обследование и функциональные пробы (проба Мартине-Кушлевского, 
Штанге, Генче, клино- и ортостатическая пробы). 
Результаты исследования. Анализ полученных данных позволил оценить возможности 
функционального состояния кардиореспираторной системы юных пловцов. Одним из важных 
результатов исследования явилась положительная динамика уровня функционального 
состояния кардиореспираторной системы обследованных спортсменов. 
Выводы. Использование респираторных тестов с учетом специфики сердечно-сосудистой 
системы юных пловцов расширяет резервы дыхательной системы, повышает аэробно-
анаэробные и адаптационные возможности организма. 
Ключевые слова: плавание, дети, сердечно-сосудистая система, дыхательная, возраст, пол, 
пробы Мартине-Кушлевского, Штанге-Генче. 

AGE AND SEXUAL FEATURES OF THE CARDIORESPIRATORY SYSTEM IN 
CHILDREN WHO DO SWIMMING 

ANNOTATION 
Objective: To study the age and sex characteristics of the cardiorespiratory system in children 
involved in swimming.  
Methods: The study involved 20 children aged 10 to 12 years. To solve the set tasks, all children 
underwent a complex somatoscopic and anthropometric examination and functional tests (test 
Martine-Kushlevsky, Shtange, Genche, clino and orthostatic tests). 
Results: The analysis of the data obtained made it possible to assess the capabilities of the functional 
state of the cardiorespiratory system of young swimmers. One of the important results of the study 
was the positive dynamics of the level of the functional state of the cardiorespiratory system of the 
examined athletes. 
Conclusions. The use of respiratory tests, taking into account the specifics of the cardiovascular 
system of young swimmers, expands the reserves of the respiratory system, increases the aerobic-
anaerobic and adaptive capabilities of the body. 
Key words: swimming, children, cardiovascular system, respiratory, age, gender, Martinet-
Kushlevsky's, Shtange-Genche's tests. 

 
 КИРИШ. Мавзунинг долзарблиги тадқиқотнинг назарий ва амалий аҳамияти, яъни 
спорт билан шуғулланадиган болаларда кардиореспиратор тизимнинг функционал ҳолатининг 
хусусиятларини ўрганиш билан белгиланади. Замонавий спорт турлари бўйича машғулот 
юкламаларининг ҳажми ва интенсивлигини ошириш, спорт машғулотлари даври билан бир 
қаторда мушакларнинг ўзига хос хусусиятларига қараб спортчиларнинг функционал 
хусусиятларини яратишни талаб қилади. Тананинг кескин мушак фаолиятига мослашиши 
кардиореспиратор тизим кўрсаткичларида сезиларли силжишлар билан бирга кечади [3,4]. 

Сузиш спорт тури сув муҳитида бажариладиган циклик машқларга тааллуқлидир ва ўзига хос 
хусусиятларга эга бўлиб, ҳаракатларнинг сув муҳитида бажарилиши, танани тўхтатилган 
ҳолатда бўлишидан иборат бўлиб, бу одамнинг ҳаракат қобилиятини оширади ва уларнинг 
ривожланишига ҳисса қўшади. Тананинг сувдаги нисбий вазнсизлиги мушаклар-скелет 
системасини енгиллаштиради ва буларнинг барчаси юракда қон айланишига ёрдам беради ва 
умуман, юракнинг функционал ҳолатига сезиларли таъсир кўрсатади [5,10]. 
 МАҚСАДИ. Сузиш спорт тури билан шуғулланаётган болаларда кардиореспиратор 
тизимнинг ёш ва жинсга боғлиқ хусусиятларини баҳолаш.  
 МАТЕРИАЛ ВА УСУЛЛАР. Илмий тадқиқот 2021 йил январ- сентябр ойларида 
Тайлоқ туман олимпия захиралари коллежида ўтказилди. Тадқиқот ўтказиш мақсадида 20 
нафар коллеж ўқувчилари саралаб олинди. Улар 5 йилдан кам бўлмаган муддат давомида 
сузиш спорт тури билан шуғулланиб келишмоқда. Тадқиқот ўтказишдан олдин болаларнинг 
ота-оналардан ёзма тарзда розилик хатлари олинди. Шу билан бирга улар бажарилаётган 
ишнинг мазмун моҳияти тўғрисида хабардор этилди. Қўйилган вазифаларни бажариш 
мақсадида қуйидаги тадқиқот усулларидан фойдаланилди: соматоскопия, кенг қамровли 
антропометрик текширув ва функционал синамалар (Мартине-Кушлевский, Штанге, Генче, 
клино ва ортостатик).   

Жадвал № 1.  
Жинсга боғлиқ ҳолда сузувчи спортчиларнинг антропометрик хусусиятлари 

 
Антропометрик белги Ўғил болалар Қиз болалар 
Тик ҳолатдаги бўй узунлиги 160,1±1,5* 157,0±0,8* 
Ўтирган ҳолатдаги бўй 
узунлиги 55±0,2* 53,1±0,4* 

Тана оғирлиги 45,6±0,9* 42,4±0,7* 
Тинч ҳолатдаги кўкрак қафаси 
айланаси 71,4±0,6* 68,7±0,7* 

Кўкрак қафаси айланаси 
(нафас олганда) 75,2±0,5* 72,7±0,6* 

Кўкрак қафаси айланаси 
(нафас чиқарганда) 69,8±0,2* 68,1±0,2* 

Кўкрак қафаси экскурсияси 5,4±0,5* 4,6±0,2* 
*Индекс қайси гуруҳлар билан фарқлар ишончлилигини кўрсатади (p<0,05) 
             
Юқорида келтирилган натижалар, сузувчи спортчиларнинг жинсга боғлиқ ҳолдаги баъзи 
фарқлари ҳақида сўзлаш имкониятини (Жадвал №1) беради. Шундай қилиб ўқувчи 
қизларнинг бўй узунлиги (157,0±0,8) ва вазн оғирлиги (42,4±0,7) ташкил этиб ўғил болаларга 
нисбатан кам кўрсаткичлар қайд этилди. Ўтирган ва тик турган ҳолатдаги бўй узунликлари 
солиштирилганда ҳам қиз болаларда ўғил болаларга нисбатан паст кўрсаткичлар олинди.  

Кўкрак қафаси айланаси мушак тизими ривожланганлигини баҳолаш имконини 
берувчи асосий антропометрик кўрсаткичдир. Юқорида жадвалда келтирилган натижалардан 
шуни хулоса қилишимиз мумкинки спортчи қизлар кўкрак қафасининг айланаси нафас 
олганда (72,7±0,6), нафас чиқарганда (68,1±0,2) ўғил болаларга нисбатан нафас олганда 
(75,2±0,5) ва нафас чиқарганда (69,8±0,2) бироз фарқ қилди.  

Жадвал 2.  
Асосий гуруҳдаги беморларда Мартине синамаси натижалари 

 

Кўрсаткичлар Юкламагача Юкламадан кейин (1-дақиқа) 

Нафас сони 16,2±0,3* 20,4±0,2* 
ЮҚС 79,6±0,6* 84,5±0,4* 

САҚБ 110,4±0,6 105,4±0,7* 
ДАҚБ 70,1±1,1* 67,5±1,4* 

Пульс характери Ритмик Ритмик 
 
*Индекс қайси гуруҳлар билан фарқлар ишончлилигини кўрсатади (p<0,05) 
Шу билан бирга асосий ва таққословчи гуруҳларда Штанге ва Генче синамасининг ёшга 
боғлиқ ҳолда ўзгаришлари  (Жадвал № 3)ўрганилди  
Жадвал № 3 
Тадқиқотчиларда ёшга боғлиқ ҳолда кардиореспиратор тизим функционал ҳолатини 
характерловчи кўрсаткичлар динамикаси, % 
 

 
 
Ёшга доир физиологияда ўрта мактаб ёшидаги болалар учун ҳаракат имкониятлари 

ҳарактерли бўлиб, улар катталарникига тенглаштирилади. 10-12 ёшдаги сузиш билан 
шуғулланаётган болалар табий техник маҳорат кўрсата олишади. Улар устида ўтказилган 
тадқиқотларда муаллифлар сузишнинг юқори жадаллигини тезда ўзлаштириши ва яхши 
натижаларни кўрсатиши аниқланган [6,12]. 

Спорт машғулотларида кўрсаткичларнинг яхшиланиши мушак массасининг ошиши ва 
қўл-оёқлар ўлчамининг катталашуви билан аниқланади [4]. Олинган натижаларнинг 
Стьюдентнинг t – тамойилидан фойдаланган ҳолдаги таҳлили нафас тизими фаолияти 
кўрсаткичларида р≤0,05 ва р≤0,01 да ишончли, юрак қон томир тизими кўрсаткичлари эса  
р≤0,05 даражасида ишончлилигини тасдиқлайди.  

Жадвал №4 
Тадқиқотчиларда жинсга боғлиқ ҳолда кардиореспиратор тизим функционал ҳолатини 

характерловчи кўрсаткичлар динамикаси. 

 Нафас олиш ва чиқариш синамаларида хавони ушлаб туриш синамалари (Жадвал №4) 
гипоксия ва гиперкапнияга чидамлиликни кўрсатади. Олинган натижалар таҳлили натижасида 
шулар аниқландики, гипоксия ва гиперкапния ҳолатларига сузувчилар ўрта даражадаги 
чидамлиликни кўрсатди. Шу билан бирга Штанге ва Генче синамаларида  ўғил болалар 
62,3±1,5 ва 36,2±1,3, қиз болалар эса 52,8±2,34 ва 29,2±1,85 кўрсаткичлар олинди. Олинган 
маълумотлар таҳлили ёш сузувчиларнинг кардиореспиратор тизимининг функционал ҳолати 
имкониятларини баҳолаш имконини берди. Тадқиқотнинг муҳим натижаларидан бири 
сифатида текширилаётган спортчиларнинг кардиореспиратор тизими функционал ҳолати 
даражасининг ижобий динамикаси олинди. Шу сабабли аэроб юкламалар таъсирининг ёшга 
ва жинсга боғлиқ ўзига хосликларини аниқлаш катта спортдаги натижаларга ва спортчининг 
функционал имкониятларини, ўз навбатида улардаги патологияларни тўғри бартараф этиш, 
уларнинг резерв имкониятларини тўғри баҳолашга имкон беради [11].  
 Хулоса. Шундай қилиб сузувчиларнинг ёшга ва жинсга боғлиқ хусусиятларини 
ўрганиш натижаларида спортчи қизларнинг антропометрик кўрсаткичлари ўғил болаларга 
қараганда паст кўрсаткичларни кўрсатди. Спортчи-сузувчилар нафас тизимининг 
ривожланиши ва резерв имкониятларини ўрганиш замонавий илм ва спорт ҳамжамияти учун 
катта қизиқиш ўйғотмоқда, бу эса алоҳида мутахассисларнинг шахсий қизиқишлари ва 
соғлиқни сақлаш тизимида ва юқори спорт натижаларига эришишда муҳим ўрин эгаллайди. 
Сузиш билан шуғулланаётган спортчиларда мушак массасининг ва қўл-оёқлар ўлчамининг 
катталашуви қайд этилди. 10 ёшдан сўнг мушак толалари қалинлиги катталашиши кузатилди 
[3]. Юрак фаолиятининг кучайиши юрак қисқаришлар сонининг ошиши ҳисобига амалга 
ошади.  Ёш сузувчиларнинг юрак-нафас олиш тизимининг ўзига хос хусусиятларини ҳисобга 
олган ҳолда нафас синамаларини қўллаш нафас олиш тизимининг заҳирасини кенгайтиради, 
организмнинг аэроб ва анаэроб ва мослашиш имкониятларини оширади. Нафас синамаларини 
қўллаш орқали тананинг мослашувчан имкониятларини кенгайтириш, иш қобилиятини 
яхшилаш ва чидамлиликни ривожлантириш заруратини туғдиради. 

